
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

14 ta’ Settembru 2017*

“Rinviju ghal decizjoni preliminari — Direttiva 2004/38 — Direttiva 2008/115 — Dritt ta’ moviment
liberu u ta’ residenza libera fit-territorju tal-Istati Membri — Residenza ta’ ¢ittadin ta’ Stat Membru
fit-territorju ta’ Stat Membru iehor minkejja projbizzjoni ta’ access ghat-territorju ta’ dan l-Istat —
Legalita ta’ decizjoni ta’ rtirar ta’ certifikat ta’ registrazzjoni u tat-tieni decizjoni ta’ tnehhija
mit-territorju — Possibbilta li tigi invokata, pemrezz ta’ eccezzjoni, l-illegalita ta’ decizjoni precedenti —
Obbligu ta’ traduzzjoni”
Fil-Kawza C-184/16,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mid-Dioikitiko Protodikeio Thessalonikis (qorti amministrattiva tal-ewwel istanza ta’ Tessalonika,
il-Grecja), permezz ta’ decizjoni tat-23 ta’ Marzu 2016, li waslet fil-Qorti tal-Gustizzja fl-
1 ta’ April 2016, fil-procedura
Ovidiu-Mihaita Petrea
rikorrent,
Ypourgos Esoterikon kai Dioikitikis Anasygrotisis,

IL-QORTI TAL-GUSTIZZJA (L-Ewwel Awla),

komposta minn R. Silva de Lapuerta, President tal-Awla, E. Regan, J.-C. Bonichot (Relatur), A.
Arabadjiev u C. G. Fernlund, Imhallfin,

Avukat Generali: M. Szpunar,

Registratur: R. Schiano, Amministratur,

wara li rat il-procedura bil-miktub u wara s-seduta tat-2 ta’ Frar 2017,
wara li kkunsidrat l-osservazzjonijiet ipprezentati:

— ghal Ovidiu-Mihaitd Petrea, minn S. Dima u A. Muntean, dikigoroi,

— ghall-Gvern Elleniku, minn D. Katopodis u A. Magrippi, bhala agenti,

— ghall-Gvern Belgjan, minn C. Pochet u L. Van den Broeck, bhala agenti,

— ghall-Gvern Daniz minn M. S. Wolff u M. C. Thorning, bhala agenti,

* Lingwa tal-kawza: il-Grieg.

— ghall-Gvern tar-Renju Unit, minn S. Brandon u C. Brodie, bhala agenti, assistiti minn B. Lask,
barrister,

— ghall-Kummissjoni Ewropea, minn E. Montaguti u M. Konstantinidis, bhala agenti,
wara li semghet il-konkluzjonijiet tal-Avukat Generali, ipprezentati fis-seduta tas-27 ta’ April 2017,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikoli 27, 28 u
30 tad-Direttiva 2004/38/KE, tal-Parlament Ewropew u tal-Kunsill, tad-29 ta’ April 2004, dwar
id-drittijiet tac¢-cittadini tal-Unjoni u tal-membri tal-familja taghhom biex ji¢caqilqu u jghixu
liberament fit-territorju tal-Istati Membri u li temenda r-Regolament (KEE) Nru 1612/68 u li thassar
id-Direttivi 64/221/KEE, 68/360/KEE, 72/194/KEE, 73/148/KEE, 75/34/KEE, 75/35/KEE, 90/364/KEE,
90/365/KEE u 93/96/KEE (GU Edizzjoni Specjali bil-Malti, Kapitolu 5, Vol. 5, p. 46, u, rettifiki,
GU L 229, p. 35, u GU 2005, L 197, p. 34), tal-Artikolu 6(1) tad-Direttiva 2008/115/KE tal-Parlament
Ewropew u tal-Kunsill, tas-16 ta’ Dicembru 2008, dwar standards u proceduri komuni fl-Istati Membri
ghar-ritorn ta’ ¢ittadini ta’ pajjizi terzi li jkunu qeghdin fil-pajjiz illegalment (GU L 348, 24.12.2008,
p. 98), kif ukoll tal-prin¢ipji ta’ effettivitd u ta’ protezzjoni tal-aspettattivi legittimi.

Din it-talba tressqet fil-kuntest ta’ kawza bejn Ovidiu-Mihditd Petrea u l-Ypourgos Dimosias Taxis kai
Prostasias tou Politi (ministru tal-ordni pubbliku u tal-protezzjoni tac-cittadin), li sar 1-Ypourgos
Esoterikon kai Dioikitikis Anasygkrotisis (ministru tal-intern u tar-riforma amministrattiva), dwar
il-legalita ta’ decizjoni amministrattiva li biha dan tal-ahhar irtira certifikat ta’ registrazzjoni li kien
inhareg lill-persuna kkonc¢ernata u ordna r-ritorn tieghu fir-Rumanija.

I1-kuntest guridiku
Id-dritt tal-Unjoni

Id-Direttiva 2004/38
Il-premessa 11 tad-Direttiva 2004/38 tipprevedi:

“Id-dritt fondamentali u personali ta’ residenza fi Stat Memrbu iehor hu konferit direttament
mit-Trattat fuq i¢-cittadini ta’ 1-Unjoni u ma jiddependix fuq it-tlestija taghhom tal-proceduri
amministrattivi.”

L-Artikolu 8(1) u (2) ta’ din id-direttiva jipprevedi:

“1. Minghajr pregudizzju ghall-Artikolu 5(5), ghal perjodi ta’ residenza ta’ aktar minn tliet xhur, I-Istat
Membru ospitanti jista’ jehtieg li ¢-c¢ittadini ta’ 1-Unjoni jirregistraw ma’ l-awtoritajiet rilevanti.

2. It-terminu perentorju ghal registrazzjoni m’ghandux ikun inqas minn tliet xhur mid-data
tal-waslien. Ghandu jinhareg immedjatament certifikat ta’ registrazzjoni, li jiddikjara l-isem u l-indirizz
tal-persuna li qed tirregistra u d-data tar-registrazzjoni. In-nuqqas li dan l-obbligu ta’ registrazzjoni jigi
osservat jista’ jwassal biex il-persuna kkoncernata tkun suggetta ghal sanzjonijiet proporzjonati u mhux
diskriminatorji.”

L-Artikolu 15(1) ta’ din id-direttiva jippreciza:

“Il-proceduri previsti fl-Artikoli 30 u 31 ghandhom japplikaw, mutatis mutandis, ghad-decizjonijiet
kollha li jillimitaw il-moviment liberu ta¢-¢ittadini ta’ I-Unjoni u tal-membri tal-familja taghhom ghal
ragunijiet ghajr dawk ta’ politika pubblika, ta’ sigurta pubblika jew ta’ sahha pubblika.”

Skont 1-Artikolu 27(1) u (2) ta’ din id-direttiva:

“1. Bla hsara ghad-disposizzjonijiet ta’ dan il-Kapitolu, 1-Istati Membri jistghu jirrestringu l-liberta ta’
moviment u residenza tac-¢ittadini ta’ 1-Unjoni u tal-membri tal-familja taghhom, irrispettivament
mic-¢ittadinanza, minhabba politika pubblika, sigurta pubblika jew sahha pubblika. Dawn ir-ragunijiet
ma ghandhomx jigu invokati biex jagdu ghanijiet ekonomici.

2. II-mizuri mehuda minhabba ragunijiet ta’ politika pubblika jew ta’ sigurta pubblika ghandhom ikunu
skond il-prin¢ipju ta’ proporzjonalita u ghandhom ikunu bbazati esklussivament fuq il-kondotta
personali ta’ l-individwu kkoncernat. Kundanni kriminali precedenti m’ghandhomx minnhom
infushom jikkostitwixxu raguni biex jittiehdu dawn il-mizuri.

L-imgiba personali tal-individwu kkon¢ernat ghandha tirrapprezenta theddida genwina, prezenti u gravi
bizzejjed li tolqot wiehed mill-interessi fundamentali tas-soc¢jetd. Gustifikazzjonijiet li huma izolati
mill-partikolaritajiet tal-kaz jew 1i jiddependu fuq konsiderazzjonijiet ta’ prevenzjoni generali
m’ghandhomx jigu ac¢ettati.”

L-Artikolu 28(1) tad-Direttiva 2004/38 jipprevedi:

“1. Qabel ma tittiehed decizjoni ta’ tkec¢ija minhabba politika pubblika [ordni pubbliku] jew sigurta
pubblika, 1-Istat Membru ospitanti ghandu jqis l-konsiderazzjonijiet bhat-tul tar-residenza ta’
l-individwu kkoncernat fit-territorju tieghu, l-eta, l-istat ta’ sahha, is-sitwazzjoni familjari u dik
ekonomika, integrazzjoni soc¢jali u kulturali fl-Istat Membru ospitanti u l-limitu tar-rabtiet tieghu
mal-pajjiz ta’ origini.”

Skont 1-Artikolu 30 ta’ din id-direttiva:

“1. Il-persuni kkoncernati ghandhom jigu avzati bil-miktub bi kwalunkwe decizjoni li tittiehed skond
1-Artikolu 27(1), b’tali mod li jkunu jistghu jithmu l-kontenut taghha u l-implikazzjonijiet ghalihom.

2. Il-persuni kkoncernati ghandhom jigu nformati, precizament u bi shih, dwar ir-ragunijiet ta’ politika
pubblika [ordni pubbliku], ta’ sigurta pubblika jew ta’ sahha pubblika li fughom qed tittiehed
id-decizjoni fil-kaz taghhom, sakemm dan imur kontra l-interessi tas-sigurta Statali.

3. In-notifika ghandha tispecifika l-awtorita amministrattiva u dik ta’ gurisprudenza li maghha
l-persuna kkoncernata tista’ tiddepozita appell, il-limitu ta’ zmien ghall-appell u, fejn applikabbli,
iz-zmien permess ghall-persuna biex titlaq mit-territorju ta’ l-Istat Membru. Hlief ghal kazijiet
debitament issostanzjati ta’ urgenza, iz-zmien permess biex il-persuna titlaq mit-territorju m’ghandux
ikun inqas minn xahar mid-data ta’ notifika.”

L-Artikolu 31 tal-imsemmija direttiva jipprevedi li:
“1. Il-persuni kkoncernati ghandhom ikollhom access ghal proceduri gudizzjarji u, fejn approprjat,
amministrattivi ta’ kumpens fl-Istat Membru ospitanti biex jappellaw kontra jew ifittxu revizjoni ta’

kwalunkwe dec¢izjoni mehudha kontrihom minhabba ragunijiet ta’ politika pubblika [ordni pubblika],
sigurta pubblika jew sahha pubblika.

2. Meta l-applikazzjoni ghall-appell kontra jew ghar-revizjoni tad-decizjoni ta’ tkeccija hi akkumpanjata
minn applikazzjoni ghal ordni temporanja biex jigi sospiz l-infurzar ta’ dik id-decizjoni, m’ghandiex
issehh it-tnehhija proprja mit-territorju sakemm tittiehed id-decizjoni dwar l-ordni temporanja, hlief:

— fejn id-decizjoni ta’ tkeccija hi bbazata fuq decizjoni gudizzjarja precedenti; jew
— fejn il-persuni kkoncernati kellhom ac¢cess precedenti ghal revizjoni gudizzjarja; jew

— fejn id-decizjoni ta’ tkec¢cija hi bbazata fuq ragunijiet imperattivi ta’ sigurta politika skond
I-Artikolu 28(3).

3. Il-proc¢eduri ta’ rizar¢iment ghandhom jinkludu ezami tal-legalita tad-decizjoni, kif ukoll tal-fatti u
ta¢-cirkostanzi li fughom giet ibbazata l-mizura proposta. Ghandhom jizguraw li d-dec¢izjoni mhiex
disproporzjonata, b’'mod partikolari minhabba I-htigiet stabbiliti fl-Artikolu 28.

4. L-Istati Membri jistghu jeskludu l-individwu kkoncernat mit-territorju taghhom matul il-proceduri
ta’ rizarciment, imma ma jistghux jostakolaw milli l-individwu jipprezenta d-difiza tieghu
personalment, hlief meta l-apparenza tieghu tista’ tohloq inkonvenjenza serja ghall-politika pubblika u
ghas-sigurta pubblika jew meta l-appell jew ir-revizjoni gudizzjarja tikkoncerna t-tichid tad-dhul
fit-territorju.”

L-Artikolu 32 tad-Direttiva 2004/38 jipprevedi:
“1. “Persuni eskluzi minhabba ragunijiet ta’ politika pubblika [ordni pubbliku] jew sigurta pubblika [jew
ta’ sahha pubblika] jistghu jipprezentaw applikazzjoni ghat-tnehhija ta’ l-ordni ta’ tkeccija
[tal-projbizzjoni ta’ dhul fit-territorju] wara perjodu ragonevoli, skond i¢-¢irkostanzi, u fi kwalunkwe
kaz wara tliet snin mill-infurzar ta’ 1-ahhar ordni ta’ tkeccija [tad-decizjoni definittiva ta’ projbizzjoni]
li giet adottata b’'mod validu skond il-ligi tal-[Unjoni], billi jigu pprezentati argumenti biex jigi stabbilit
li kien hemm tibdil materjali fic-cirkostanzi li ggustifikaw id-decizjoni li tordna l-eskluzjoni [li
tipprojbixxi d-dhul] taghhom.

L-Istat Membru kkoncernat ghandu jilhaq de¢izjoni fuq din l-applikazzjoni sa sitt xhur
mill-prezentazzjoni taghha.

2. Il-persuni msemmija fil-paragrafu 1 m’ghandhom l-ebda dritt li jidhlu fit-territorju ta’ l-Istat
Membru kkon¢ernat wagqt li tkun qed tigi kkunsidrata l-applikazzjoni taghhom.”

L-Artikolu 37 ta’ din id-direttiva jispecifika:
“Id-disposizzjonijiet ta’ din id-Direttiva m’ghandhomx jolqtu xi ligijiet, regoli jew disposizzjonijiet

amministrattivi stabbiliti minn Stat Membru li jistghu jkunu aktar favorevoli ghall-persuni koperti
minn din id-Direttiva.”

Id-Direttiva 2008/115

L-Artikolu 1 tad-Direttiva 2008/115 jipprevedi:

“Din id-Direttiva tistabbilixxi standards u proceduri komuni li ghandhom jigu applikati fl-Istati Membri
biex jigu rritornati ¢ittadini ta’ pajjizi terzi li jkunu qeghdin fil-pajjiz illegalment [irregolarment], skond

id-drittijiet fundamentali bhala principji generali tal-ligi Komunitarja kif ukoll tal-ligi internazzjonali,
inkluz il-protezzjoni tar-refugjati u l-obbligi dwar id-drittijiet tal-bniedem.”

L-Artikolu 2(1) ta’ din id-direttiva jipprovdi:

“Din id-Direttiva tapplika ghal cittadini ta’ pajjizi terzi li jkunu qeghdin illegalment [irregolarment]
fit-territorju ta’ Stat Membru.”

L-Artikolu 6(1) ta’ din id-direttiva jippreciza:

“L-Istati Membri ghandhom johorgu de¢izjoni ta’ ritorn ghal cittadin ta’ pajjiz terz li qed jissoggorna
illegalment fit-territorju taghhom, bla hsara ghall-e¢¢ezzjonijiet imsemmijin fil-paragrafi 2 sa 5.”

L-Artikolu 12 ta’ din l-istess direttiva jipprevedi li:
“1. “Decizjonijiet ta’ ritorn u, jekk mahruga, decizjonijiet ta’ projbizzjoni fuq id-dhul u decizjonijiet ta’
tnehhija, ghandhom jinhargu bil-miktub u jaghtu ragunijiet fil-fatt u fid-dritt kif ukoll informazzjoni
dwar ir-rimedji legali disponibbli.

[...]

2. L-Istati Membri ghandhom jipprovdu, fuq talba, traduzzjoni bil-miktub jew orali ta’ l-elementi
principali tad-decizjonijiet relatati mar-ritorn kif imsemmi fil-paragrafu 1, inkluza l-informazzjoni dwar
ir-rimedji legali disponibbli b’lingwa li ¢-cittadin ta’ pajjiz terz jithem jew li jista’ jkun ragonevolment
mistenni li jithem.

3. L-Istati Membri jistghu jiddec¢iedu li ma japplikawx il-paragrafu 2 fir-rigward ta’ cittadini ta’ pajjizi
terzi li dahlu illegalment fit-territorju ta’ Stat Membru u li sussegwentement ma kisbux
awtorizzazzjoni jew dritt biex joqoghdu f'dak 1-Istat Membru.

Fdawn il-kazijiet, decizjonijiet relatati mar-ritorn, kif imsemmi fil-paragrafu 1, ghandhom jinghataw
permezz ta’ formola standard kif stabbilit fil-legislazzjoni nazzjonali.

L-Istati Membri ghandhom jaghmlu disponibbli folji ta’ informazzjoni generalizzata li tispjega
l-elementi ewlenin tal-formola standard b'mill-inqas hamsa minn dawk il-lingwi, li huma l-aktar
frekwentament uzati jew mithuma mill-migranti illegali li jidhlu fl-Istat Membru koncernat.”

Id-dritt Grieg

Id-Digriet Presidenzjali 106/2007 dwar il-liberta ta’ moviment u residenza tac-¢ittadini tal-Unjoni u
tal-membri tal-familja taghhom fit-territorju Grieg (FEK A’ 135/2007) ittraspona fid-dritt Grieg
id-Direttiva 2004/38.

II-Ligi 3907/2011 dwar servvizi ta’ azil u tal-ewwel akkoljenza, ritorn ta’ persuni li jirrisjedu b’'mod
irregolari, permessi ta’ residenza et (FEK A’ 7/26.1.2011) ittraspona d-Direttiva 2008/115.

L-Artikolu 40(1) u (2) ta’ din il-ligi jipprevedi:

“l. Ghal dak li jirrigwarda r-ritorn ta’ persuni li jgawdu d-dritt ta’ moviment liberu, skont
I-Artikolu 2(5) tal-Kodi¢i tal-Fruntieri Schengen u d-dispozizzjonijiet tad-Digriet Presidenzjali
106/2007, japplikaw id dispozizzjonijiet tal-Kapitolu C ta’ din il-ligi dwar l-awtoritajiet, il-proceduri u
l-garanziji procedurali ta’ persuni barranin fir-ritorn, bla hsara ghad-dispozizzjonijiet iktar favorevoli
nkluzi fl-Artikoli 22 sa 24 tad-Digriet Presidenzjali.

2. Fir-rigward tal-kundizzjonijiet materjali u I-modalitajiet sabiex tkun tigi imposta ordni ta’ tnehhija
mit-territorju kontra persuni msemmija fil-paragrafu 1, jibqghu applikabbli d-dispozizzjonijiet
tal-Artikoli 22 sa 24 tad-Digriet Presidenzjali 106/2007”.

Il-kawza principali u d-domandi preliminari

Mid-dec¢izjoni ta-rinviju jirrizulta li O.M. Petrea, cittadin Rumen, kien ikkundannat matul 1-2011
mill-Monomeles Plimmeleiodikeio Peiraia (qorti kriminali ta’ Pireus, il-Grecja) ghal piena ta’
prigunerija ta’ tmien xhur sospiza ghal tliet snin, ghad-delitt ta’ serq fi grupp.

Permezz ta’ decizjoni tat-30 ta’ Ottubru 2011, l-amministrazzjoni Griega ordnat li jitkecca lejn
ir-Rumanija peress li kien jikkostitwixxi theddida ghall-ordni pubbliku u s-sigurta pubblika, u
min-naha l-ohra, tnizzel fir-registru nazzjonali tal-barranin mhux mixtieqa kif ukoll fis-sistema ta’
informazzjoni Schengen, sat-30 ta’” Ottubru 2018, li kellu l-effett li jigi pprojbit milli jidhol
fit-territorju sa din id-data.

Din id-decizjoni tispecifika li O.M. Petrea kien informat, fis-27 ta’ Ottubru 2011, b’bullettin ta’
informazzjoni ddestinat ghall-persuni barranin, matul it-tkec¢¢ija, flingwa li kien jaf, bid-drittijiet
tieghu u bir-rimedji disponibbli, kif ukoll bil-possibbilta li jitlob traduzzjoni bil-miktub jew orali
tas-siltiet essenzjali tad-dec¢izjoni li timponi r-ritorn.

FI-1 ta’ Novembru 2011, O. M. Petrea ddikjara bil-miktub li huwa kien irrinunzja ghal kwalunkwe
rimedju legali u li kien jixtieq jirritorna fil-pajjiz tieghu ta’ origini. It-tnehhija tieghu sehhet fil-
5 ta’ Novembru 2011.

FI-1 ta’ Settembru 2013, O. M. Petrea rega’ lura fil-Gre¢ja, fejn fil-25 ta’ Settembru 2013, ressaq talba
ghal certifikat ta’ registrazzjoni bhala cittadin tal-Unjoni, li nhariglu dakinhar stess.

Madankollu, wara li kien skopert li O.M. Petrea kien ghadu suggett ghal projbizzjoni ta’ access
mit-territorju, l-awtoritajiet tal-pulizija tal-persuni barranin iddec¢idew, fl-14 ta’ Ottubru 2014, li
jirtiraw dan ic-certifikat u jordnaw ir-ritorn ta’ O. M. Peterea lejn ir-Rumanija.

O. M. Petrea pprezenta rikors amministrattiv kontra din id-decizjoni, li fil-kuntest taghha sostna mhux
biss l-assenza ta’ notifika bil-miktub, flingwa li huwa jithem, tad-decizjoni ta’ tkeccija tat-
30 ta’ Ottubru 2011, bi ksur tar-rekwiziti tal-Artikolu 30 tad-Direttiva 2004/38, izda wkoll il-fatt li ma
kienx ghadu jirrapprezenta, perikolu ghall-ordni pubbliku u s-sigurta pubblika.

Dan ir-rikors jien mi¢hud permezz tad-decizjoni tal-10 ta’ Novembru 2014, peress li O. M. Petrea kien
ghadu suggett ghal mizura ta’ tnehhija mit-territorju. Gie sostnut ukoll il-fatt li ma setax jinvoka,
permezz ta’ e¢cezzjoni, l-illegalita tad-decizjoni ta’ tkeccija tat-30 ta” Ottubru 2011.

O. M. Petrea talb lid-Dioikitiko Protodikeio Thessalonikis (qorti amministrattiva tal-ewwel istanza ta’
Tessalonika, il-Gre¢ja) l-annullament ta’ din l-ahhar decizjoni u dik tal-14 ta’ Ottubru 2014.

F'dawn i¢-cirkustanzi, din il-qorti ddecidiet li tissospendi l-proceduri quddiemha u li taghmel lill-Qorti
tal-Gustizzja d-domandi preliminari li gejjin:

“1) L-Artikoli 27 u 32 tad-Direttiva 2004/38/KE, interpretati fid-dawl tal-Artikoli 45 TFUE u 49 TFUE
— b’tehid inkunsiderazzjoni wkoll tal-awtonomija procedurali tal-Istati Membri u tal-principji ta’
[protezzjoni tal-]aspettattivi legittimi u ta’ amministrazzjoni tajba — ghandhom jigu interpretati
fis-sens li huma awtorizzati r-revoka tac-certifikat ta’ registrazzjoni ta’ cittadin tal-Unjoni
precedentement mahrug, skont 1-Artikolu 8(1) tad-Digriet Presidenzjali Nru 106/2007, lil c¢ittadin
ta’ Stat Membru iehor, kif ukoll 1-adozzjoni mill-Istat ospitanti, fil-konfront ta’ dan l-individwu, ta’

mizura ta’ ritorn, fil-kaz fejn, minkejja 1-fatt li kien gie rregistrat fir-registru nazzjonali tal-barranin
mhux mixtieqa meta kienet ittiechdet kontrih mizura ta’ tke¢¢ija ghal ragunijiet ta’ ordni pubbliku u
ta’ sigurta pubblika, l-individwu rega’ dahal fit-territorju tal-Istat Membru inkwistjoni u beda
attivita ~kummercjali minghajr ma segwa l-procedura - prevista fl-Artikolu 32
tad-Direttiva 2004/38/KE — li tikkonsisti fit-talba ghat-tnehhija tal-ordni ta’ tkec¢cija, meta din
l-ordni ta’ tkec¢cija kienet imposta ghal raguni awtonoma ta’ ordni pubbliku li tiggustifika r-revoka
tac-certifikat ta’ registrazzjoni ta’ ¢ittadin ta’ Stat Membru?

2) Fil-kaz ta’ risposta fl-affermattiv ghad-domanda precedenti: dan il-kaz huwa identiku ghal kaz ta’
residenza irregolari ta’ cittadin ta’ Stat Membru fit-territorju tal-Istat Membru ospitanti, fatt li
jippermetti l-adozzjoni - skont l-Artikolu 6(1) tad-Direttiva 2008/115/KE - ta’ decizjoni ta’ ritorn
mill-awtorita kompetenti ghar-revoka tac-certifikat ta’ registrazzjoni, minkejja 1-fatt li, minn naha,
bhal ma huwa komunament ammess, i¢-certifikat ta’ registrazzjoni ma jikkostitwixxix permess ta’
residenza validu fil-pajjiz u, min-naha l-ohra, biss i¢-cittadini ta’ pajjizi terzi jidhlu fil-kamp ta’
applikazzjoni ratione personae tad-Direttiva 2008/115/KE?

3) Fil-kaz ta’ risposta fin-negattiv ghal din l-istess domanda: meta l-awtoritajiet nazzjonali, li jkunu
geghdin jagixxu fil-kuntest tal-awtonomija procedurali tal-Istat Membru ospitanti jirrevokaw ghal
ragunijiet ta’ ordni pubbliku u ta’ sigurta pubblika c-certifikat ta’ registrazzjoni ta’ cittadin ta’ Stat
Membru iehor, certifikat li ma jikkostitwixxix permess ta’ residenza validu fil-pajjiz, u jimponu
simultanjament fuq dan l-individwu mizura ta’ ritorn, hemm lok li jitqies li, skont klassifikazzjoni
guridika korretta, dan huwa att amministrattiv wiehed u uniku ta’ tnehhija amministrattiva skont
lI-Artikoli 27 u 28 tad-Direttiva 2004/38/KE suggett ghal stharrig gudizzjarju skont
il-kundizzjonijiet stabbiliti minn dawn id-dispozizzjonijiet, li jistabbilixxu proc¢edura potenzjalment
eskluziva ta’ tnehhija amministrattiva ta’ cittadini tal-Unjoni mit-territorju tal-Istat Membru
ospitanti?

4) Fil-kaz ta’ risposta fl-affermattiv [ghall-ewwel u t-tieni domandi]: il-principju ta’ effettivita
jipprekludi prassi gurisprudenzjali nazzjonali li tipprojbixxi lill-awtoritajiet amministrattivi u,
sussegwentement, lill-qrati li jkollhom gurisdizzjoni aditi bit-tilwima, milli jezaminaw - fil-kuntest
tar-revoka ta’ certifikat ta’ registrazzjoni ta’ ¢cittadin tal-Unjoni jew fil-kuntest tal-adozzjoni
mill-Istat Membru ospitanti ta’ mizura ta’ tnehhija mmotivata mill-ezistenza ta’ ordni ta’ tkeccija
fil-konfront tac-cittadin tal-Istat Membru l-iehor — sa fejn gew osservati l-garanziji procedurali
tal-Artikoli 30 u 31 tad-Direttiva 2004/38 fl-adozzjoni tad-decizjoni ta’ tkeccija,

5) Fil-kaz ta’ risposta fl-affermattiv ghad-domanda precedenti: 1-Artikolu 32 tad-Direttiva 2004/38/KE
inissel fir-rigward tal-awtoritajiet amministrattivi kompetenti tal-Istat Membru l-obbligu li
jinnotifikaw li¢-¢ittadin ikkoncernat ta’ Stat Membru iehor, fil-kazijiet kollha u irrispettivament
minn jekk il-persuna kkoncernata titlobx dan jew le, id-decizjoni tat-tnehhija tieghu flingwa li
huwa jithem, sabiex huwa jkun jista’ jezer¢ita b'mod effika¢i d-drittijiet proc¢edurali moghtija
mill-imsemmija dispozizzjonijiet tad-Direttiva?”

Fugq id-domandi preliminari

Fuq l-ewwel domanda

Mit-termini tad-decizjoni tar-rinviju jirrizulta 1li d-Dioikitiko Protodikeio Thessalonikis (qorti
amministrattiva tal-ewwel istanza ta’ Tessalonika) tqis 1i d-dec¢izjoni ta’ tkeccija tat-
30 ta’ Ottubru 2011 kellha l-ghan, minn naha, li tordna I-hrug ta’ O. M. Petrea mit-territorju Grieg u,
min-naha l-ohra, li tipprojbixxilu milli jidhol mill-gdid sat-30 ta’ Ottubru 2018. Fid-dawl tad-domandi
maghmula lill-Qorti tal-Gustizzja, din id-dec¢izjoni ghandha, ghaldagstant, titqies bhala decizjoni ta’
tnehhija mit-territorju.

ECLILEU:C:2017:684 7



30

31

32

33

34

35

36

37

38

39

SENTENZA TAL-14.9.2017 — KAWZA C-184/16
PETREA

F'dawn i¢-cirkustanzi, l-ewwel domanda ghandha titqies bhala li, essenzjalment, hija intiza li jkun
maghruf jekk id-Direttiva 2004/38, b'mod partikolari 1-Artikoli 27 u 32, kif ukoll il-prin¢ipju ta’
protezzjoni tal-aspettattivi legittimi jipprekludux li Stat Membru jirtira certifikat ta’ registrazzjoni
mahrug b’'mod zbaljat lil ¢ittadin tal-Unjoni li kien ghadu suggett ghal ordni ta’ tnehhija mit-territorju
tieghu u tiehu kontrih decizjoni ta’ tkec¢cija bbazata fuq il-fatt biss li I-mizura ta’ tnehhija mit-territorju
kienet ghadha fis-sehh.

II-qorti tar-rinviju tistaqsi b’'mod partikolari dwar il-kwistjoni jekk 1-Artikolu 27 tad-Direttiva 2004/38
jimponix fuq l-awtoritajiet kompetenti li jivverifikaw, fdin l-okkazjoni, jekk il-persuna kkoncernata
ghadhiex ta’ theddida reali ghall-ordni pubbliku jew jekk ghandiex issostni l-evalwazzjoni maghmula
fil-mument tad-decizjoni originali, jigifieri d-decizjoni tat-30 ta’ Ottubru 2011.

Fir-rigward, qabel kollox, tal-irtirar tac-éertifikat ta’ registrazzjoni, il-Qorti tal-Gustizzja digd ddecidiet
li d-dritt tac-cittadini ta’ Stat Membru li jidhlu fit-territorju ta’ Stat Membru iehor u li jghixu
hemmbhekk, ghall-finijiet mixtieqa mit-Trattat KE, jikkostitwixxi dritt moghti direttament minnu, jew,
skont il-kaz, mid-dispozizzjonijiet mehuda ghall-implementazzjoni tal-imsemmi trattat. Il-hrug ta’
permess ta’ residenza lil cittadin ta’ Stat Membru ma ghandux jitqies bhala att li jikkostitwixxi
drittijiet, imma bhala att mahsub sabiex jikkonstata, min-naha ta’ Stat Membru, is-sitwazzjoni
individwali ta’ ¢ittadin ta’ Stat Membru iehor fir-rigward tad-dispozizzjonijiet tad-dritt tal-Unjoni (ara
s-sentenza tal-21 ta’ Lulju 2011, Dias, C-325/09, EU:C:2011:498, punt 48 u l-gurisprudenza c¢itata).

Konsegwentement, hekk kif din in-natura ta’ dikjarazzjoni timpedixxi li tigi kklassifikata illegali, fis-sens
tad-dritt tal-Unjoni, ir-residenza ta’ c¢ittadin ghar-raguni biss li huwa ma ghandux permess ta’
residenza, hija tipprekludi li titqies legali, fis-sens tad-dritt tal-Unjoni, ir-residenza ta’ ¢ittadin taghha
minhabba I-fatt biss li tali permess inhariglu b’'mod validu (sentenza tal-21 ta’ Lulju 2011, Dias,
C-325/09, EU:C:2011:498, punt 54).

Kif irrileva 1-Avukat Generali fil-punt 42 tal-konkluzjonijiet tieghu, tali soluzzjoni tapplika a fortiori
fil-kuntest tat-Trattat TFUE, kif tistabbilixxi wkoll il-premessa 11 tad-Direttiva 2004/38.

Tali natura dikjarattiva hija marbuta, ghaldagstant, ukoll, mac-certifikat ta’ registrazzjoni previst
fl-Artikolu 8(2) tad-Direttiva 2004/38, b’'tali mod li I-hrug ta’ dan id-dokument ma jistax, fih innifsu,
jistabbilixxi l-aspettattivi legittimi tal-persuna kkoncernata fid-dritt taghha li tirrisjedi fit-territorju
tal-Istat Membru kkoncernat.

Barra minn hekk, fil-kawza principali, 1-ebda wahda mic¢-¢irkustanzi deskritta fid-decizjoni tar-rinviju
ma jippermettu li jitgies li l-awtoritajiet kompetenti kienu taw lok ghal aspettattivi dwar id-dritt
tar-residenza tal-persuna kkoncernata minhabba assigurazzjonijiet specifici li huma kienu tawha.

Barra minn hekk, mill-fajl disponibbli ghall-Qorti tal-Gustizzja jirrizulta li l-amministrazzjoni Griega
tiggustifika l-irtirar tac-certifikat ta’ registrazzjoni ghal ragunijiet legittimi, b’'mod partikolari mill-fatt li
kien inghata bi zball.

Mill-kunsiderazzjonijiet precedenti jirrizulta li, fcirkustanzi bhal dawk tal-kawza principali, la
d-Direttiva 2004/38 u lanqas il-princ¢ipju ta’ protezzjoni tal-aspettattivi legittimi ma jipprekludi l-irtirar
tac-certifikat ta’ registrazzjoni previst fl-Artikolu 8(2) ta’ din id-direttiva.

Rigward il-modalitajiet ghat-tehid ta’ decizjoni li timponi r-ritorn f¢irkustanzi bhal dawk fil-kawza
prin¢ipali, ghandu jitfakkar 1i 1-Artikolu 27(1) tad-Direttiva 2004/38 jipprevedi, bla hsara
ghad-dispozizzjonijiet tal-Kapitolu VI taghha, il-possibbilta ghall-Istati Membri li jirrestringu l-liberta
ta’ moviment u ta’ residenza ta’ ¢ittadin tal-Unjoni jew ta’ membru tal-familja tieghu, irrispettivament
min-nazzjonalita, ghal ragunijiet ta’ ordni pubbliku, sigurta pubblika jew sahha pubblika.

L-Artikolu 27(2) ta’ din id-direttiva jispecifika b’'mod partikolari li 1-kondotta tal-persuna kkoncernata
ghandha tirrapprezenta theddida genwina, attwali u serja bizzejjed li tolqot wiehed mill-interessi
fondamentali tas-so¢jeta.

Dwar l-Artikolu 28(1) tal-imsemmija direttiva, dan jimponi fuq l-awtoritajiet kompetenti li jiehdu
inkunsiderazzjoni b’'mod partikolari d-dritt ta’ residenza tal-persuna kkoncernata fit-territorju
taghhom, l-eta, l-istat ta’ sahha taghha, is-sitwazzjoni familjari u ekonomika taghha, l-integrazzjoni
socjali u kulturali taghha fl-Istat Membru ospitanti u l-intensita tar-rabtiet taghha mal-pajjiz ta’ origini
taghha, qabel ma tittiehed decizjoni ta’ tkeccija mit-territorju ghal ragunijiet ta’ ordni pubbliku jew ta’
sigurta pubblika.

Dawn id-dispozizzjonijiet, li japplikaw ghad-decizjonijiet kollha ta’ tkeccija, japplikaw ghaldagstant
b’'mod partikolari ghad-de¢izjonijiet ta’ tnehhija mit-territorju li jissemmew esplicitament
fl-Artikolu 32 tad-Direttiva 2004/38.

Ghalkemm id-Direttiva 2004/38 ma tinkludix dispozizzjonijiet specifi¢i ghall-kaz fejn persuna li hija
s-suggett ta’ tali projbizzjoni tmur lura fl-Istat Membru kkonc¢ernat bi ksur ta’ dan,
mid-dispozizzjonijiet kollha ta’ din id-direttiva u b’'mod partikolari minn dawk li jikkoncernaw
it-tnehhija possibbli ta’ projbizzjoni ta’ dan it-tip li l-awtoritajiet kompetenti ghandhom is-setghat
taghhom stess sabiex jizguraw l-osservanza.

Ghandu jigi rrilevat, fdan ir-rigward li d-Direttiva 2004/38 tistabbilixxi l-kundizzjonijiet li fihom
l-awtoritajiet kompetenti jistghu jaghtu tnehhija ta” din il-projbizzjoni minhabba bidla fi¢-¢irkustanzi.

L-ewwel subparagafu tal-Artikolu 32(1) tad-Direttiva 2004/38 jispecifika fil-fatt li l-persuni suggetti
ghal decizjoni ta’ tnehhija mi-territorju jistghu meta jitolbu tnehhija wara terminu ragonevoli, skont
ic-cirkustanzi, u, fi kwalunkwe kaz, wara tliet snin mill-implementazzjoni taghha, iressqu elementi
sabiex juru bidla materjali fi¢c-cirkustanzi li kienu ggustifikaw it-tehid taghha.

L-Artikolu 32(2) ta’ din id-direttiva jindika madankollu li dawn il-persuni ma ghandhom “l-ebda dritt li
jidhlu fit-territorju” tal-Istat Membru kkoncernat waqt li tkun qed tigi ezaminata t-talba taghhom.

Konsegwentement, mill-formulazzjoni ta’ dawn id-dispozizzjonijiet jirrizulta b'mod espli¢itu li
d-Direttiva 2004/38 ma tostakola bl-ebda mod lil Stat Membru milli jiehu decizjoni ta’ ritorn
fir-rigward ta’ persuna li talbet it-tnehhija tat-tkec¢c¢ija mit-territorju li hija suggetta ghaliha, skont
1-Artikolu 32(1) ta’ din id-direttiva, ladarba l-ezami ta’ din it-talba kellu ezitu favorevoli.

Dan huwa necessarjament il-kaz ukoll meta, bhal fil-kawza principali, il-persuna kkoncernata terga’
tmur fit-territorju tal-Istat Membru kkoncernat minghajr ma talbet it-tnehhija tal-ordni ta’ tnehhija
imposta fugha.

Fir-rigward tal-kwistjoni dwar jekk l-awtoritajiet kompeteni ghandhomx mill-gdid jergghu jivverifikaw
jekk il-kundizzjonijiet previsti fl-Artikoli 27 u 28 tad-Direttiva 2004/38 humiex issodisfatti, min-natura
stess ta’ mizura ta’ tnehhija mit-territorju jirrizulta li din il-mizura tibqa’ fis-sehh sakemm ma
titnehhiex u li s-sempli¢i konstatazzjoni tal-ksur taghha tippermetti lil dawn l-awtoritajiet li jiehdu
decizjoni gdida ta’ tkec¢cija kontra l-persuna kkoncernata.

Fid-dawl tal-kunsiderazzjonijiet precedenti, hemm lok, ghaldagstant, li tinghata risposta ghall-ewwel
domanda li d-Direttiva 2004/38 kif ukoll il-principju tal-protezzjoni tal-aspettattivi legittimi ma
jipprekludux lil Stat Membru, minn naha, jirtira certifikat ta’ registrazzjoni mahrug b’'mod zbaljat lil
cittadin tal-Unjoni li kien ghadu suggett ghal tnehhija mit-territorju u, min-naha l-ohra, jiehu
decizjoni ta’ tkeccija kontrih ibbazata biss fuq il-konstatazzjoni li I-mizura ta’ tnehhija mit-territorju
kienet ghadha fis-sehh.

Fugq it-tieni u t-tielet domandi

Permezz tat-tieni u t-tielet domandi taghha, li ghandhom jigu ezaminati flimkien, il-qorti tar-rinviju
tistagsi, essenzjalment, jekk id-dritt tal-Unjoni jipprekludix li dec¢izjoni ta’ ritorn ta’ cittadin tal-Unjoni,
bhal dik inkwistjoni fil-kawza princ¢ipali, tittieched mill-istess awtoritajiet u skont l-istess proc¢edura bhal
dec¢izjoni ta’ ritorn ta’ cittadin ta’ pajjiz terz li jkun jirrisjedi illegalment fl-Artikolu 6(1)
tad-Direttiva 2008/115.

Il-qorti tar-rinviju tiggustifika dawn id-domandi bil-fatt li l-legizlatur nazzjonali ghamel applikabbli
ghal ¢ittadini ta’ Stati Membri whud mid-dispozizzjonijiet pro¢edurali previsti mid-Direttiva 2008/115
ghac-cittadini ta’ pajjizi terzi, suggett ghal dispozizzjonijiet nazzjonali iktar favorevoli.

Fdan ir-rigward, ghandu jigi kkonstatat li I-Istati Membri jistghu jkollhom ispirazzjoni
mid-dispozizzjonijiet tad-Direttiva 2008/115 sabiex jaghzlu l-awtoritajiet kompetenti u jiddefinixxu
l-procedura applikabbli ghall-adozzjoni ta’ dec¢izjoni li timponi r-ritorn ta’ ¢ittadin Unjoni bhal dik
inkwistjoni fil-kawza prin¢ipali, jekk l-ebda dispozizzjoni tad-dritt tal-Unjoni ma tipprekludi dan (ara,
b’analogija, id-digriet tal-10 ta’ Frar 2004, Mavrona, C-85/03, EU:C:2004:83, punt 20).

Fil-fatt, id-determinazzjoni tal-awtoritajiet kompetenti sabiex jiehdu d-diversi mizuri previsti
fid-Direttiva 2004/38 hija kwistjoni li taqa’ taht l-awtonomija procedurali tal-Istati Membri, peress li
din id-direttiva ma fiha l-ebda dispozizzjoni f'dan ir-rigward.

Fir-rigward tal-procedura li ghandha tigi segwita, mid-digriet tar-rinviju jirrizulta li mhux biss
id-Direttiva 2008/115 li ghaliha jirreferi d-dritt nazzjonali inkwistjoni tipprevedi l-applikazzjoni ta’
garanziji procedurali fil-Kapitolu III taghha izda wkoll u fuq kollox li dan id-dritt jibqa’ jzomm, fi
kwalunkwe kaz, l-applikazzjoni tal-mizuri li jittrasponu d-Direttiva 2004/38 li huma iktar favorevoli
ghac-cittadin tal-Unjoni.

Konsegwentement, ma hemm xejn fil-fajl disponibbli lill-Qorti tal-Gustizzja li jippermetti li jitqies li
d-Direttiva 2004/38 tipprekludi li decizjoni ta’ ritorn bhal dik inkwistjoni fil-kawza tittieched mill-istess
awtoritajiet u skont l-istess procedura bhal decizjoni ta’ ritorn ta’ cittadin ta’ pajjiz terz li jkun jirrisjedi
b’'mod irregolari kif hemm fl-Artikolu 6(1) tad-Direttiva 2008/115.

Fid-dawl tal-kunsiderazzjonijiet precedenti, ghandha tinghata ghat-tieni u t-tielet domandi li
d-Direttivi 2004/38 u 2008/115 ma jipprekludux li de¢izjoni ta’ ritorn ta’ ¢ittadin tal-Unjoni, bhal dik
inkwistjoni fil-kawza principali, tittieched mill-istess awtoritajiet u skont l-istess procedura bhal
decizjoni ta’ ritorn ta’ cittadin ta’ pajjiz terz li jkun jirrisjedi b’'mod irregolari kif hemm fl-Artikolu 6(1)
tad-Direttiva 2008/115, meta jkunu applikati 1-mizuri li jittrasponu d-Direttiva 2004/38 li huma iktar
favorevoli ghac¢-c¢ittadin tal-Unjoni.

Fugq ir-raba’ domanda

Permezz tar-raba’ domanda taghha, il-qorti tar-rinviju tistagsi jekk il-principju ta’ effettivita
jipprekludix prattika gudizzjarja li permezz taghha ¢ittadin ta’ Stat Membru li huwa s-suggett ta’
decizjoni ta’ ritorn fcirkustanzi bhal dawk inkwistjoni ma jistax jibbaza ruhu, insostenn ta’ rikors
kontra din id-decizjoni, fuq l-illegalita tad-decizjoni ta’ tnehhija mit-territorju mehuda kontrih
precedentement.

Fdan ir-rigward, minn gurisprudenza stabbilita tal-Qorti tal-Gustizzja jirrizulta li, fin-nuqqas ta’
legizlazzjoni tal-Unjoni, huma I-Istati Membri li jaghzlu l-qrati kompetenti u li jirregolaw
l-modalitajiet procedurali ta’ rimedji intizi li jizguraw is-salvagwardja tad-drittijiet li jirrizultaw
mid-dritt tal-Unjoni favur il-partijiet. Madankollu, dawn il-modalitajiet ma ghandhomx ikunu ta’
natura li jirrendu l-ezer¢izzju tad-drittijiet moghtija mill-ordinament guridiku tal-Unjoni prattikament

impossibbli jew e¢cessivament difficli (sentenzi tad-29 ta” April 2004, Orfanopoulos u Oliveri, C-482/01
u C-493/01, EU:C:2004:262, punt 80, kif ukoll tat-13 ta’ Marzu 2014, Global Trans Lodzhistik, C-29/13
u C-30/13, EU:C:2014:140, punt 33).

Id-dritt tal-Unjoni bl-ebda mod ma jipprekludi li d-dritt nazzjonali ma jippermettix li tigi invokata,
kontra att individwali, bhalma hija ordni ta’ ritorn, l-illegalita ta’ decizjoni ta’ tnehhija mit-territorju li
tkun saret definittiva, jew minhabba li t-terminu ghat-tressiq ta’ kawza kontra dan tal-ahhar skada, jew
minhabba li r-rikors li gie pprezentat kontriha gie michud.

Fil-fatt, kif il-Qorti tal-Gustizzja ddec¢idiet diversi drabi, l-istabbiliment ta’ termini ragonevoli
ghall-prezentata ta’ rikors fl-interess tac-certezza legali, li jipprotegi kemm lill-individwu kif ukoll
lill-amministrazzjoni kkoncernata, huwa kompatibbli ~mad-dritt tal-Unjoni (sentenza tas-
17 ta’ Novembru 2016, Stadt Wiener Neustad, C-348/15, EU:C:2016:882, punt 41 u l-gurisprudenza
¢citata).

Madankolly, il-persuna kkoncernata ghandu jkollha l-possibbilta effettiva li tikkontesta, fi zmien utli,
id-decizjoni inizjali ta’ tnehhija mit-territorju u li tinvoka d-dispozizzjonijiet tad-Direttiva 2004/38.

Mid-digriet tar-rinviju jirrizulta li, fil-kawza principali, O. M. Petrea jsostni li d-de¢izjoni ta’ tnehhija
mit-territorju tat-30 ta’ Ottubru 2011, li abbazi taghha ittiehdet id-decizjoni ta’ tkeccija tal-
14 ta’ Ottubru 2014, ma gietx innotifikata lilu fkundizzjonijiet li jissodisfaw ir-rekwiziti tal-Artikolu 30
tad-Direttiva 2004/38, jigifieri b’tali mod li “[jkun jista’ jithem] l-kontenut taghha u l-implikazzjonijiet
[ghalih]”. F'tali kaz, il-principju ta’ effettivita jipprekludi li t-terminu ghall-prezentata ta’ rikors kontra
l-ewwel decizjoni titqies bhala li skadiet, u l-illegalita li tivvizzja din id-decizjoni ghadha tista’ titqajjem
insostenn tar-rikors kontra t-tieni decizjoni.

Fdan il-kaz, mid-digriet tar-rinviju jidher li jirrizulta li O.M. Petrea kien jaf bid-decizjoni tat-
30 ta’ Ottubru 2011, li kkonforma maghha u li, qabel l-adozzjoni taghha, kien ircieva wkoll bullettin
ta’ informazzjoni ddestinat lill-persuni barranin suggetti ghal tkecc¢ija, u kien informat, flingwa li kien
jaf, bid-drittijiet tieghu u r-rimedji disponibbli ghalih, kif ukoll bil-possibbilta li jitlob traduzzjoni
bil-miktub jew orali ta’ siltiet essenzjali tad-decizjoni ta’ ritorn. Barra minn hekk, jidher li 1-persuna
kkoncernata allegatament iddikjarat bil-miktub li kienet qed tirrinunzja ghal kwalunkwe rimedji legali
kontra d-dec¢izjoni tat-30 ta’ Ottubru 2011.

F'dawn ic-¢irkustanzi, ghandu jitqgies li l-persuna kkoncernata kellha elementi bizzejjed sabiex tinvoka fi
proceduri legali I-ksur possibbli tar-rekwiziti ta’ notifika imposti mill-Artikolu 30 tad-Direttiva 2004/38,
li hija l-qorti tar-rinviju li ghandha tivverifika dan.

Konsegwentement, ghandha tinghata risposta ghar-raba’ domanda li l-principju ta’ effettivita ma
jipprekludix prattika gudizzjarja li cittadin ta’ Stat Membru li huwa suggett ghal decizjoni ta’ ritorn
fe¢irkustanzi bhal dawk fil-kawza principali ma jistax jibbaza ruhu, insostenn ta’ rikors kontra din
id-decizjoni, fuq l-illegalita tad-decizjoni ta’ tnehhija mit-territorju mehuda kontra tieghu
precedentement, sa fejn il-persuna kkoncernata effettivament kellha l-possibbilta li tikkontesta fi
zmien utli din l-ahhar decizjoni fid-dawl tad-dispozizzjonijiet tad-Direttiva 2004/38.

Fugq il-hames domanda

Preliminarjament, ghandu jigi rrilevat li, fil-kuntest tal-hames domanda, il-qorti tar-rinviju tirreferi
ghall-Artikolu 32 tad-Direttiva 2004/38, dwar l-effetti ratione temporis ta’ tnehhija mit-territorju,
ghalkemm jirrizulta b’'mod manifest mill-formulazzjoni tad-domanda taghha li din tikkoncerna
l-Artikolu 30 ta’ din id-direttiva, dwar in-notifiki ta’ decizjonijiet mehuda skont l-Artikolu 27(1)
taghha.

Bara minn hekk, mid-decizjoni tar-rinviju jirrizulta li 1-persuna kkoncernata ma talbitx it-traduzzjoni
tad-decizjoni tat-30 ta’ Ottubru 2011.

Konsegwentement, ghandu jitqies li, permezz tal-hames domanda taghha, il-qorti tar-rinviju
essenzjalment tistagsi jekk l-Artikolu 30 tad-Direttiva 2004/38 jirrikjedix li decizjoni tittehed skont
l-Artikolu 27(1) ta’ din id-direttiva tkunx innotifikata lill-persuna kkoncernata b’'lingwa li tithem, anki
jekk ma tkunx ressqet talba f'dan is-sens.

Qabel kollox, ghandu jigi rrilevat li tali rekwizit ma jirrizultax mill-formulazzjoni tal-Artikolu 30(1) ta’
din id-direttiva, li, b’'mod iktar generali, tipprevedi li kwalunkwe decizjoni mehuda skont
l-Artikolu 27(1) ta’ din id-direttiva hija nnotifikata bil-miktub lill-persuna kkoncernata “b’tali mod li
[jkun jista’ jithem] l-kontenut taghha u l-implikazzjonijiet [ghalih]”.

Insegwitu, mix-xoghol preparatorju tal-proposta ta’ Direttiva tal-Parlament Ewropew u tal-Kunsill dwar
id-drittijiet tac-cittadini tal-Unjoni u tal-membri tal-familja taghhom biex ji¢caqilqu u jghixu
liberament fit-territorju tal-Istati Membri [KUM(2001) 257 finali], jirrizulta 1li 1-Artikolu 30(1)
tad-Direttiva 2004/38 ma jimplikax li d-dec¢izjoni ta’ tkeccija tittiehed fil-lingwa tal-persuna
kkonc¢ernata, izda jimponi, ghall-kuntrarju, fuq l-Istati Membri li jiehdu l-mizuri kollha necessarji
sabiex din il-persuna tithem il-kontenut u l-effetti ta’ din id-decizjoni, skont kif deciz mill-Qorti
tal-Gustizzja fis-sentenza taghha tat- 18 ta’ Mejju 1982, Adoui u Cornuaille (115/81 u 116/81, I-
EU:C:1982:183, punt 13).

Fl-ahhar nett, ghandu jigi osservat li, fir-rigward tad-decizjonijiet ta’ ritorn mehuda kontra ¢ittadini ta’
pajjizi terzi, l-Artikolu 12(2) tad-Direttiva 2008/115 jipprevedi li I-Istati Membri ghandhom jipprovdu,
fuq talba, traduzzjoni bil-miktub jew orali tal-elementi principali tad-decizjonijiet relatati mar-ritorn,
inkluz informazzjoni dwar ir-rimedji legali disponibbli, flingwa li ¢-¢ittadin ta’ pajjiz terz jithem jew
jista’ ragonevolment jigi mistenni li jithem.

Fid-dawl tal-kunsiderazzjonijiet precedenti, ghandha tinghata risposta ghall-hames domanda li
l-Artikolu 30 tad-Direttiva 2004/38 jimponi fuq l-Istati Membri li jiehdu l-mizuri kollha necessarji
sabiex il-persuna kkoncernata tista’ tithem il-kontenut u l-effetti ta’ de¢izjoni mehuda skont
I-Artikolu 27(1) ta’ din id-direttiva, izda ma tirrikjedix li din id-decizjoni tigi nnotifikata lilha flingwa
li tithem jew li jista’ jigi ragonevolment mistenni li tithem, anki jekk ma ressqitx din it-talba.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

1) Id-Direttiva 2004/38/KE, tal-Parlament Ewropew u tal-Kunsill, tad-29 ta’ April 2004, dwar
id-drittijiet tac-cittadini tal-Unjoni u tal-membri tal-familja taghhom biex ji¢caqilqu u jghixu
liberament fit-territorju tal-Istati Membri u li temenda r-Regolament (KEE) Nru 1612/68 u li
thassar id-Direttivi 64/221/KEE, 68/360/KEE, 72/194/KEE, 73/148/KEE, 75/34/KEE,
75/35/KEE, 90/364/KEE, 90/365/KEE u 93/96/KEE, kif ukoll il-princ¢ipju tal-protezzjoni
tal-aspettattivi legittimi ma jipprekludux lil Stat Membru, minn naha, jirtira certifikat ta’
registrazzjoni mahrug b’'mod zbaljat lil cittadin tal-Unjoni li kien ghadu suggett ghal ordni
ta’ tnehhija mit-territorju u, min-naha l-ohra, jiechu decizjoni ta’ tkeccija kontrih ibbazata
biss fuq il-konstatazzjoni li I-mizura ta’ tnehhija mit-territorju kienet ghadha fis-sehh.

Id-Direttiva 2004/38/KE, tal-Parlament Ewropew u tal-Kunsill, u d-Direttiva 2008/115/KE
tal-Parlament Ewropew u tal-Kunsill, tas-16 ta’ Dicembru 2008, dwar standards u proceduri
komuni fl-Istati Membri ghar-ritorn ta’ cittadini ta’ pajjizi terzi li jkunu qeghdin fil-pajjiz
illegalment, ma jipprekludux li decizjoni ta’ ritorn ta’ ¢ittadin tal-Unjoni, bhal dik inkwistjoni
fil-kawza principali, tittieched mill-istess awtoritajiet u skont l-istess procedura bhal decizjoni
ta’ ritorn ta’ cittadin ta’ pajjiz terz li jkun jirrisjedi b’'mod irregolari kif hemm fl-Artikolu 6(1)
tad-Direttiva 2008/115, meta jkunu applikati 1-mizuri li jittrasponu d-Direttiva 2004/38 li
huma iktar favorevoli ghac¢-¢ittadin tal-Unjoni.

Il-principju ta’ effettivita ma jipprekludix prattika gudizzjarja li cittadin ta’ Stat Membru li
huwa suggett ghal decizjoni ta’ ritorn fc¢irkustanzi bhal dawk fil-kawza princ¢ipali ma jistax
jibbaza ruhu, insostenn ta’ rikors kontra din id-decizjoni, fuq l-illegalita tad-decizjoni ta’
tnehhija mit-territorju mehuda kontra tieghu precedentement, sa fejn il-persuna
kkonc¢ernata effettivament kellha l-possibbilta li tikkontesta fi Zmien utli din l-ahhar
decizjoni fid-dawl tad-dispozizzjonijiet tad-Direttiva 2004/38.

L-Artikolu 30 tad-Direttiva 2004/38 jimponi fuq l-Istati Membri li jiehdu 1-mizuri kollha
necessarji sabiex il-persuna kkoncernata tista’ tifhem il-kontenut u l-effetti ta’ decizjoni
mehuda skont 1-Artikolu 27(1) ta’ din id-direttiva, izda ma tirrikjedix li din id-decizjoni tigi
nnotifikata lilha flingwa li tithem jew li jista’ jigi ragonevolment mistenni li tifhem, anki
jekk ma ressqitx din it-talba.

Firem

